
B GURUH VITAMINLARNING BIOKIMYOVIY AHAMIYATI 

Annotatsiya:  Vitaminlar almashinmaydigan ovqat omillarining eng muhim 

guruhidir. To‘qimalardagi vitaminlar konsentratsiyasi va ularga bo‘lgan sutkalik ehtiyoj 

katta emas, lekin organizmga  vitaminlar yetarli miqdorda kirib turmasa, xarakterli va xavfli 

patologik o‘zgarishlar ro‘y beradi. Shu munosabat bilan, odam tanasini qo'shimcha 

vitaminlar bilan ta'minlash maqsadga muvofiqdir, bu esa multivitaminli preparatlarni 

individual qabul qilish orqali ta'minlanishi mumkin. Quyida B guruh  vitaminlarning inson 

organizmidagi ahamiyati,  kofermentlik xususiyatlari ayni vitamin almashinuvi buzilganda 

kelib chiqadigan salbiy o‘zgarishlar haqida adabiyotlarning sharhi va tahlili bayon qilingan. 

Kalit so'zlar: vitamin, gipovitaminoz, NADFH, 

 

Vitaminlar alishtirib bo„lmaydigan ovqat omillarining eng muhim guruhidir. 

To„qimalardagi vitaminlar konsentratsiyasi va ularga bo„lgan sutkalik ehtiyoj katta 

emas, lekin organizmga  vitaminlar yetarli miqdorda kirib turmasa, xarakterli va xavfli 

patologik o„zgarishlar ro„y beradi. 

Vitaminlar – iste‟mol omillari bo„lib, juda kam miqdorda saqlanadilar va 

organizmdagi biokimyoviy, fiziologik jarayonlarning normal kechishida, butun modda 

almashinishining boshqarilishida qatnashadilar. Modda almashinuvining buzilishi 

ko„pincha organizmga vitaminlarning kam qabul qilinishi, ovqat tarkibida bo„lmasligi 

yoki ularning organizmda hazm bo„lishi buzilishi bilan bog„liqdir. Natijada avitaminoz 

holati rivojlanadi – ovqatda vitaminning umuman bo„lmasligi yoki organizmga 

o„zlashtirilishining buzilishi sababli kasallik vujudga keladi. [1]. 

Osiyo, Afrika va Janubiy Amerika davlatlarining ayrim hududlarida aholi bir xil 

o„simlik tabiatiga ega bo„lgan ovqat mahsulotlarini iste‟mol qilganda avitaminoz 

holatlari uchraydi. Hozirgi vaqtda aniqlanishicha, avitaminozda modda 

almashinuvining buzilishi va ferment sistemalarining faolligini buzilishi bilan bog„liqdir. 

Chunki ko„pchilik fermentlar joriy prostetik guruhlari tarkibiga kiradilar. Organizm 

hayotiy faoliyatida barcha vitaminlar bir xil rol o'ynamaydi. Bir xil turdagi  vitaminlar 

yetishmasligiga moddalar almashinuvining buzilishi sabab bo'lsa, boshqasining 

yetishmasligi faqatgina almashinuvga ta‟sir qilib qolmasdan, fiziologik funksiyani 

chetlashi mumkin. Ko'proq vaqt yetishmasligi sog'liqning buzilishiga va o'limga olib 

kelishi mumkin. [2]. 

Inson organizmida kechadigan moddalar almashinuvi va fiziologik jarayonlarada  

suvda eruvchi B guruh vitaminlarning o„rni alohida ahamiyatlidir.  B guruh 

vitaminlarni vitamin B1-antinevrit, tiamin, vitamin B2 -o„sish vitamini, riboflavin, 

vitamin B6-antidermatit, adermin, piridoksin, vitamin B12 - antianemik,kobalamin, 

vitamin B3- antidermatit, pantotenat kislota tashkil etadi. [3]. 

Vitamin B1   kristall holatda ajratilgan birinchi vitamindir. Tiamin yetishmaganda 

“Beri-beri” rivojlanadi. Vitamin B1   biologik vazifasi: Vitamin B1 TPF holatida 

piruvat va  ketoglutaratdegidrogenaza komplekslari, transketolaza tarkibiga kiradi. 

Oksiketoglutar kislota degidrogenazasining kofermenti bo„lib TPF hisoblanadi. Bu 

modda fermentlar tarkibiga koferment sifatida kirib, piruvatdegidrogenaza va a-

ketoglutaratdegidrogenaza ferment kompleksi bo„lib hisoblanadi . Bu komplekslar 

mitoxondriyalarda piruvat va a-ketoglutaratni oksidlanishini ta‟minlab, uglevodlar va 

aminokislotalardan energiya hosil bo„lishida ishtirok etadi. Ma‟lumki, transkelotaza 

glyukozani pentozofosfat yo„li oksidlanishida ko„p miqdorda NADF.H va ribozo-5-

fosfatni hosil qiladi. NADF.H va ribozo-5-fosfatlar esa yog„ kislotalar, steroidlar, 

moddalarni zararsizlantirish, nuklein kislotalar, nukleotidlar va kofermentlar sintezida 

ishtirok etadilar. Bu jarayonlarni buzilishi modda almashinuvini izdan 

chiqaradi.Tabiatda tarqalishi va sutkalik ehtiyoji: Xamirturish, qora non, guruch, 

no„xot, loviya kepagi, jigar, buyrak, miyada ko„p saqlanadi. Sutkalik me‟yori 1,2 – 2,2 

mg. [4]. 

Vitamin B2  sariq-qovoq rangli bu vitaminning yetishmasligi tufayli  o„sishdan 

to„xtash, soch to„kilishi, til, lab shilliq qabatlari, og„iz burchaklari, teri epiteliysida 

keratit, katarakta, mushakda umumiy va yurak mushagida kuchsizlik kuzatiladi. 

Vitamin B2  biologik ahamiyati organizmdagi  FMN va FAD holatida flavinli 

kofermentlar tarkibiga kiradi. Bu moddalar nafas olish zanjirida elektron va protonlarni 

tashish, piruvat, suksinat, a-ketoglutarat, a-glitserofosfat va yog„ kislotalar 

oksidlanishida ishtirok etadi. Deyarli barcha hayvon to„qimalari va o„simliklarda 

saqlanadi. Qora non, boshoqliklar doni, tuxum, sut, go„sht, yangi sabzavotlarda ko„p 

saqlanadi. Sutkalik me‟yori 1,7 mg[5]. 

Vitamin B6  vitamini piridoksin, piridoksal va piridoksamin  3-oksipiridinning 

unumlari hisoblanib,  kofermentlik xususiyati uning molekulasidagi piridoksal-5-fosfat 

bilan bog„liq bo„lib hisoblanadiU oksidoreduktaza,transferaza, gidrolaza, liaza va 

izomerazalar tarkibiga kiradi. 

Avitaminoz B6 belgilari kalamushlarda o„rganilganda dermatit, terining qurishi, 

sochlarning to„kilishi kuzatiladi. Barmoqlar gangrenasi rivojlanishi mumkin. Odamlarda 

B6 avitaminozi kam uchraydi, pellagrasimon dermatitlar rivojlanadi. Triptofan 

almashinuvining buzilishi natijasida siydik tarkibida ksanturen kislota miqdori 

ko„payadi, kinuren kislota esa kamayadi. Shu bilan birgalikda gomotsistinuriya va 

sistationuriya kuzatiladi. [6]. 

Biologik vazifasi: NAD va NADFga bog„liq degidrogenazallarningkofermenti 

tarkibiga kiradi. Piridoksalfosfat aminotransfenaza va dekarboksilazalarning kofermenti 

hisoblanadi. 

Vitamin B6   asosiy manba‟lari non, no„xat, loviya, kartoshka, go„sht, buyrak, 

jigar va boshqalar hisoblanadi. Ichak mikroflorasi bu vitaminni yetarlimiqdorda 

sintezlashi mumkin. Sutkalik me‟yori 2mg. [7]. 

Vitamin B12   jigardan  kristall holda ajratilganbu vitamin  Ferment sistemalarda 

vitamin B12 metilkobalamin, dezoksiadenozilkobalamin prostetik guruh sifatida   

transmetillanish va izomerlanish reaksiyalarida qatnashadilar: 

Vitamin B12 yetishmaganda mikrotsitar, megaloblastik anemiya rivojlanadi. Nerv 

sistemasi faoliyatining buzilishi va oshqozonning shira kislotaligi keskin pasayadi. 

Oshqozon shirasi tarkibidagi gastromuko„protein  bilan vitamin B12 bog„lanib, yangi 

murakkab kompleks hosil qiladi va ichak orqali so„riladi. Mikroorganizmlar vitamin 

B12ni sintezlaydi. Go„sht, mol jigari, buyrak, baliq, sut, tuxum kabi maxsulotlarda  

ko„p  miqdorda bo„ladi. Sutkalik me‟yori - 0,003 mg [8]. 

B3 vitamini b - alanin  va  2,4-dioksin -3,3-dimetil moy kislotaning kompleks 

birikmasi hisoblanib, yog„ kislotalar sintezida ishtirok etuvchi atsiltashuvchi oqsil 

tarkibiga kiruvchi 4-fosfopantotein sintezida,sitratliaza va alillar almashinuvi 

reaksiyalarida defosfo-KoA  tarkibida va KoA koferment sintezida ahamiyatlidir.Uning 

ishtirokida atsetat va yog„ kislotalarini faollashuvi, yog„ kislotalarini oksidlanishi, 

xolesterin hamda boshqa steroid moddalarning, keton tanachalar sintezlari yuz beradi. 

[9]. 

Avitaminoz  B3 da dermatit, shilliq qavatlarining jarohatlanishi, ichki sekretsiya 

bezlarida va nerv sistemasida distrofik o„zgarishlar, yurak va buyrakda 

o„zgarishlar,sochlarning oqarishi, o„sishdan to„xtashi, ishtaha yo„qolishi kabi belgilar 

kuzatiladi. 

Jigar, tuxum sarig„i, xamirturush va o„simliklar yashil qismi iste‟mol uchun asosiy 

manba hisoblanadi. Sutkalik me‟yori – 3-5 mg. [10]. 

